
Dum nocte pulsa lucifer 
 

 

 
 
Dum nocte pulsa lucifer 
Diem propinquam nuntiat, 
Nobis refert Venantius 
Lucis beatae munera. 
 
Nam criminum caliginem, 
Stygisque noctem depulit, 
Veroque cives lumine 
Divinitatis imbuit. 
 
Aquis sacri baptismatis 
Lustravit ille patriam: 
Quos tinxit unda milites, 
In astra misit martyres. 
 
Nunc angelorum particeps, 
Adesto votis supplicum: 
Procul repelle crimina, 
Tuumque lumen ingere. 
 
Sit laus Patri, sit Filio, 
Tibique sancte Spiritus: 
Da per preces Venantii 
Beata nobis gaudia. Amen. 
 
 
 
Inno delle Lodi nell'ufficio di s. Venanzio martire, scritto dal card. Bona e da Clemente X inserito 
nel Breviario 


